
				এই পাতাটির মুদ্রণ সংশোধন করা প্রয়োজন। 
৩৪৭
অলৌকিক নয় লৌকিক (প্রথম খণ্ড)
৩৪৭


________________

প্লানচেট (Planchette) বা প্রেত বৈঠক
৩৪৭ একজন বসলেন একটা খাতা ও কলম নিয়ে, ধূপদানি যেই যেই অক্ষরে বা সংখ্যায় যাবে সেগুলাে লিখে রাখবেন।
প্রথমেই ওরা যাঁর ছবি সামনে রেখে আত্মাকে আহ্বান করেছিলেন, তিনি একজন সঙ্গীতজগতেরই খ্যাতিমান পুরুষ। আত্মা এলাে, ধূপদানিটাও তৎপরতার সঙ্গে এক-একটি অক্ষরে ঘুরতে লাগল। একসময় আমাকে প্রশ্ন করতে অনুরােধ করলেন সঙ্গীতশিল্পী। বিদেহী আত্মাকে আমার পরিচয় দিলেন, আত্মার অস্তিত্বে অবিশ্বাসী হিসেবে। বিদেহী আত্মা বললেন, “YOUR QU.” অর্থাৎ, আমার প্রশ্ন কি? বললাম, “আমার বুকপকেটে একটা একটাকার নোেট আছে, নােটটার নম্বর কত?”
ধূপদানিটা বার কয়েক এদিক ওদিক ঘুরে লিখল, “NONSENCE”।
পরবর্তী বিদেহী আত্মা হিসেবে আমি আমার মায়ের ছবি পেশ করেছিলাম, সঙ্গে নাম। | মায়ের বিদেহী আত্মাও কিন্তু উত্তর দিয়েছিলেন। মা জীবিত শােনার পর সেদিনের মতাে প্ল্যানচেট-চক্রের বৈঠক ভেঙে গিয়েছিল। আমি যতদূর জানি, সঙ্গীতশিল্পীর ঘরে আর কোনও দিন প্ল্যানচেট-চক্র বসেনি। ভুল করাটা বড় কথা নয়। ভুলটা বুঝতে পেরে নিজেকে সংশােধন করে নেওয়াটাই বড় কথা। | যুগে যুগে ধাপ্পাবাজেরা তাদের প্রচারের ও সাফল্যের চাবিকাঠি হিসেবে বিখ্যাত ব্যক্তিদেরই বেছে নিয়েছে। ওরা জানে মওকা বুঝে ঠিকমতাে কৌশল অবলম্বন করতে পারলে মােটা বুদ্ধির চেয়ে সূক্ষ্মবুদ্ধির লােকেদের কজা করা অনেক বেশি সহজ।
প্রতিটি পাঠক-পাঠিকার কাছে একটি বিনীত অনুরােধ—যে-ঘটনা আপনার অলৌকিক বলে মনে হচ্ছে, তার পেছনে রয়েছে আপনার অজানা কোনও কারণ, এই বিশ্বাস অনুসন্ধান করুন। প্রয়ােজনে অপরের সাহায্য নিন। নিশ্চয়ই আপনার নেতৃত্বে অলৌকিকত্বের রহস্য উন্মােচিত হবে।
আপনার অনুসন্ধানে আমার কোনও সহযােগিতার প্রয়ােজন হলে নির্দ্বিধায় আমার অথবা এই বইটির প্রকাশকের ঠিকানায় আমাকে জবাবী খামসহ চিঠি দিন বা যােগাযােগ করুন। নিশ্চয়ই সাধ্যমতাে সবরকম সহযােগিতা করব।

